
Мақалада Қостанай облысы қарағайларының өрттің әсеріне төзімділігін анықтайтын 
негізгі факторлар анықталған. Бұл факторларға бірінші кезекте сүрекдіңнің диаметрі, 
бөрікбастарға дейінгі қашықтық, тамырлардың тереңдігі, орманның жанғыш материал-
дарының қоры, өскіндердің саны мен биіктігі және жалпақ жапырақты ағаштардың бо-
луын жатқызуға болады. Мақалада Қостанай облысының қарағайлы ормандарының өрт-
ке төзімділік дәрежесін аңықтайтын интегралды бағалау жасалынған. Өртке төзімділік 
дәрежесін бағалау Қостанай облысының аумағындағы салмақ коэффициенттерінің 
сомасын табу жолы арқылы жүргізілген балдық жүйені пайдалану негізінде орындал-
ды. Зерттеу үшін Қостанай облысының Семиозер орман шаруашылығына қарасты                         
Новонежинск, Калинин орманшылықтарының, сондай-ақ Басаман орман шаруашылығы 
шегіндегі Батыс орманшылығындағы қарағай ормандары таңдалды. Есептеулер нәти-
жесінен кейінгі деректер Семиозерлі орман шаруашылығына қарасты Новонежинск ор-
маншылығы қарағайларының көп бөлігінің өртке тұрақтылығы жоғары деп бағаланды.
Түйін сөздер: ормантүзуші ағаштар, өртке төзімділік, орман ағаштарының өртке төзімділік факторлары, 
сынамалық алаң, Қостанай облысы.

 КІРІСПЕ
 Орман пирологиясының алдында 
тұрған маңызды міндеттердің бірі – өсімдік 
жамылғысының алғашқы өртке төзімділігін 
зерттеу және оны бағалау. Бұл өрттен болатын 
зақымды анықтау және өсімдіктердің өртке 
төзімділігін арттыруға бағытталған орман 
өсіруді ұйымдастыру шараларын жоспарлау 
үшін қажет. Осындай тәсілдердің бірі – 
орман ағаштарының құрылымына әсер ету. 
Өртке төзімділік тақырыбына көптеген 
ғалымдар назар аударды, соның ішінде 
Фуряев В.В. (1978), Шешуков және Пешков 
(1984), Санников (1992), Фуряев және т.б. 
(2005), Цветков (2007) және т.б. Біз орман 
ағаштарының өртке төзімділігі деп орман 
биогеоценозының әртүрлі компоненттерінің, 
ең алдымен сүрекдіңнің, өскіндердін, топырақ 
үсті жамылғысы мен орман төсенішінің 
өрттен ықтимал зақымдануын түсінеміз. Яғни, 
өртке төзімділік өсімдіктің өрттен кейін өзінің 

тіршілікке қабілеттілгін көрсетеді. Өртке 
төзімділіктің өрт қаупінен айырмашылығы ол 
өрттің пайда болу ықтималдығын бағаламай, 
өсімдік фитоценозының жанып жатқан өртке 
төзімділігімен сипатталады. Өртке төзімділік 
барлық отырғызылған өсімдіктердің қасиеті 
болып табылады және өрт әсеріне төзімділіктің 
ценоздық түрі болып табылады. Өртке 
төзімділік сияқты пирогендік қасиет орман 
тұқымдастарының жеке ағаш деңгейіндегі 
жылу әсеріне төтеп беру қабілеті түрдің 
төзімділігінің жеке формасы болып табылады. 
 «Өртке төзімділік» ұғымы арқылы біз 
биогеоценоздың әртүрлі компоненттерінің 
отқа осалдығының дәрежесін және оның орман 
шаруашылығындағы маңыздылығы туралы 
түсінеміз. Орман шаруашылығы тұрғысынан 
биогеоценоз компоненттерінің маңыздылығын 
азайту үшін біз оларды келесідей жіктей 
аламыз: сүрекдің, өскін, тірі және өлі топырақ, 
топырақтың биологиялық белсенді бөлігі. 

Белгілі бір орман ағашының бастапқы өртке 
төзімділігі туралы толық түсінік алу үшін бар-
лық аталған компоненттердің зақымдануын 
кешенді бағалау қажет. Көп жағдайда мұндай 
бағалауға қол жеткізу қиын болып көрінетіні 
анық. Практикалық тәжірибеден нақты биогео-
ценоздың ең құнды компоненттерінің зақымда-
ну дәрежесін экономикалық және шаруашылық 
маңыздылығы тұрғысынан бағалау ұсыныла-
ды. Біз зерттеп жатқан орман биогеоценозда-
рында сүрекдің ерекше маңызды.
 Барлық зерттеушілер ашық қылқан жа-
пырақты ағаштардың өртке төзімділігін жоға-
ры деп атап көрсетеді, ал ұсақ жапырақты және 
әсіресе күңгіртқылқан жапырақты ағаштар 
өртке төзімділігі төмен екендігіне назар ау-
дарады, Софронов М.А., Балбышевке И.Н. 
(1963) сілтеме жасай отырып, былай деп жаза-
ды: «Балқарағай мен қарағай ең өртке төзімді 
екені белгілі, ал шырша мен самырсын отқа өте 
сезімтал». Сондай-ақ, атап өтілген, жарық сүй-
гіш тұқымдастар эволюция процесі барысын-
да олардың өртке төзімділігінің жоғарылауы-
на ие болды деп айтылады (Попов Л.В., 1982;
Санников С.Н., 1966; Софронов М.А., 1970). 
Бірге өсіп жетілген қарағай мен балқарағай 
ағаштары әртүрлі отқа сезімталдық дәрежесімен 
ерекшеленеді (Тюлина Л.Н., 1950). Ғылыми 
әдебиеттерде бұл мәселе бойынша қарама-қай-
шы пікірлер бар. Кейбір зерттеушілер (Седых 
В.Н., 1991; Дэвис, 1959; Софронов М.А., 2007) 
қарағайды отқа төзімді деп санайды, ал басқа 
ғалымдардың еңбектерінде (Арефьева З.Н., 
1963; Балбышев И.Н., 1963; Гирс Г.И., 1973; 
Валендик Э.Н., 2006) керісінше айтылады. 
 Войнов Г.С. пен Софронов М.А. (1970) 
балқарағайды өртке ең төзімді деп санайды. 
Тіпті жуан ағаштарда да күйіктің биіктігі үл-
кен болғанда да толық қурап кету байқалмай-
ды. Сонымен қатар, қарағай өртке төзімділік 
жағынан балқарағайға қарағанда әлсіздеу.
 Мелехов И.С. (1944) атап өткендей, 
балқарағайдың өртке салыстырмалы түрде 
төзімділігіне қарамастан, ол өрт салдарынан 
пайда болған құрғақ жаралар мен күюлер 
арқылы ағаштарды бүлдіретін саңырауқұлақ 
инфекцияларына қарағайға қарағанда сезімтал-

дау. Қарағай белсенді шайыр бөлетін жүйесінің 
арқасында мұндай инфекцияларға қарсы тиімді 
күресе алады. Балқарағайда шайыр бөлу дең-
гейі төмен болғандықтан, өрттен кейін оның 
зақымдануы қарағайға қарағанда көбірек бо-
луы мүмкін.
 Уткин А.И. (1991) балқарағайдың ере-
сек ағаштары қарағайға қарағанда өртке төзімді 
деп есептеген. Ол мұны ересек балқарағайлар-
дың діңінің төменгі бөлігінде қабықтың қа-
лыңдауымен түсіндірген, бұл әлсіз өрттердің 
қайталануы кезінде олардың өртке төзімділігін 
арттырады. Қарағайда керісінше, күшті шайыр 
бөлінуі қайталанған өрттерге сезімталдықты 
арттырады. Қарағай діңінің бірнеше рет күй-
ген жерлері құрғақ жаралар бетінің ұлғаюына 
әкеліп, ағаштардың су алмасу процесін бұза-
ды, бұл құрғау мен зиянкестерге жоғары осал-
дықты туындатады. Сондықтан қайталанған 
өрттерге жоғары сезімталдық қарағайдың өрт-
ке төзімділігінің төмендігіне және өмірінің 
қысқалығына себеп болады.
 Балбышев И.Н. (1963) балқарағай-
дың өртке төзімділігін арттыратын факторлар 
ретінде қалың қабығын (кәрі ағаштарда 25 см-
ге дейін жетеді), жоғары орналасқан бөрікбас, 
қабығы мен сүрегінің төмен шайырлылығын 
атап өткен. Қарағайдың діңінің төменгі бөлі-
гінде қабығы жұқа, ал қабығы мен сүрегінің 
шайырлылығы жоғары, бұл оны балқарағайға 
қарағанда өртке төзімсіз етеді.
 Осы деректердегі қарама-қайшылықтар 
негізгі орман түзуші түрлердің төзімділі-
гін зерттеу қажеттілігін көрсетеді. Өрттердің 
жиілігі мен ормандардың жанғыштығы артып 
келе жатқан жағдайда, ағаш тұқымдастарының 
келешегін бағалау қажет. Өртке төзімділікке 
әсер ететін факторлар қатарына қоршаған орта 
жағдайларына генетикалық тұрғыдан қалып-
тасқан реакция, анатомо-морфологиялық және 
физиологиялық ерекшеліктер, сондай-ақ ай-
мақтық ерекшеліктер жатады.
 Жинақталған білімді жалпылау және 
жүйелеу арқылы екпе ағаштардың өртке 
төзімділігін келесі схема түрінде ұсынуға бола-
ды (сурет 1) (Цветков П.А., 2007).

 1-сурет орман ағаштарының өртке 
төзімділігі олардың түрлеріне, жасына және 
кеңістіктік құрылымына, сондай-ақ өрттің 
пайда болуына дейінгі жағдайына байланы-
сты екенін көрсетеді. Өртке төзімділікке әсер 
ететін негізгі факторлар ағаштардың отқа 
төзімділігі, диаметрі бойынша сүрекдіңдердің 
құрылымы және топырақтағы жанғыш мате-
риалдардың қоры болып табылады.
 ҚР өртке қауіпті аумақтарының кар-
тасына сәйкес Қостанай облысының аумағы 
өрттердің туындауы үшін қолайлы климат-
тық жағдайлары бар аса қауіпті топқа жатады. 
(Атлас природных и техногенных опасностей 
и рисков чрезвычайных ситуаций РК, 2005). 
Ылғалдың жеткіліксіздігінің құрғақшылыққа 
қарай өзгеретін континенттік климатпен үйле-
суі орман өрттерінің пайда болуы үшін қолай-
лы орта жасайды.
 Облыста орман өрттерінің жиілігі мен 
ауқымы артып келеді, тек 2018…2022 жыл-
дары өрт айтарлықтай аумақтарда тіркелді 
(2020429,5 га) (Ғарыш, 2024). Олардың ішін-
дегі ең ірісі 2022 жылғы 2 қыркүйекте тіркел-
ген, өрт ауданы 106 мың га болатын орман 
қорының 43 мың гектарын шарпыды, 90-нан 
астам тұрғын үй бұзылды.
 Қостанай облысының табиғи-климат-
тық ерекшеліктері құрлықішілік орналасуымен 
анықталады. Негізгі ормантүзуші тұқымдар 
- кәдімгі қарағай, басқа түрлерден қайың мен 
көктерек, бұталы тал, итмұрын, таза және 

аралас ағаш ормандарын құрайтын тобылғы. 
Ормандар тек ежелгі аллювиалды құмдарда, 
ежелгі құм жоталарының шыңдарында және 
олардың беткейлерінің жоғарғы бөліктерінде 
орналасқан. Қайың және көктерек орманда-
ры құмды жоталардың беткейлерінің төменгі 
бөліктерімен шектеседі және көбінесе тұзды 
сор-көл жағалауларына іргелес болады. Бұта-
лы тал, үшқат өзендер мен көлдердің жағасын-
да өседі.
 Үлкен су кеңістігінен алыс орналасқан 
зерттеу аймағының климаты шұғыл континен-
талды, жазы ыстық, құрғақ және қысы суық, 
қары аз. Қыстың төмен және жаздың жоғары 
температурасымен қатар құрғақ желді, шаң-
ды дауылды, көктемнің соңында және күздің 
басында аязды болуы ағашты-бұталы өсімдік-
терінің өсуіне және дамуына теріс әсер етеді. 
Климаттың қолайлы факторына күн радиация-
сының көптігі және ұзақ аязсыз кезеңді жатқы-
зуға болады.
 Аймақтың қолайсыз климаттық фак-
торларына құрғақшылық, құрғақ жел, қатты 
жел, шаңды дауыл, көктемнің аяғы мен күздің 
басындағы үсіктер, қыстағы қатты аяз, қар-
лы боран және жауын-шашынның аздығы, 
оңтүстікке қарай құрғақшылық, жоғары була-
ну жатады. Жоғары температураның, төмен 
ылғалдылықтың, желдің жоғары жылдамдығы-
ның үйлесімі атмосфералық құрғақшылықты 
анықтайды, бұл топырақтағы ылғал қоры-
ның өсімдіктерге жетпейтін деңгейге дейін 

Сур. 1. Орман ағаштарының өртке төзімділік сызбасы

төмендеуіне әкеледі. Құрғақшылықтың жалпы 
әсері, ең алдымен, ағашты-бұталы өсімдіктері 
мен орман дақылдарының өсу процестерінің 
төмендеуінен көрінеді, бұл ұзақ құрғақшылық 
кезеңде өсімдіктердің қурауына әкелуі мүмкін.
 Қарағай, қайың, көктерек және әртүрлі 
бұталы ағаштардың қалыптасқан таралуы та-
биғи түрде орман өсетін аймақтың климаттық 
факторларының ерекшеліктерінен туындайды. 
Сынақ алаңдары орналасқан аумақтың жер бе-
дері өте күрделі, оның шығу тегі аллювиалды 
және кейінгі эолдық процестермен байланы-
сты.
 Жер бедерінің эолдық формалары еңкіш 
құмды жоталармен және олардың арасында 
таяз оймауыттары бар төмен көлбеулі төбе-
лермен ауысады. Көтерілген дөңес құмдардың 
ішінде шалғынды-далалық жазық учаскелері 
бұралған тарамдарды құрайды. Кей жерлерде, 
әсіресе төбешіктермен қырқалар бойындағы 
төмен бөліктерде, олар көктемде еріген сулар-
мен су басқан жайылмалы шалғындар сипаты-

на ие және кейде батпақты болады.
 
 МАТЕРИАЛДАР МЕН ӘДІСТЕР
 Зерттеу аймағындағы өрт қаупі бар мау-
сым өте ұзақ және өрттің екі шарықтау кезеңін 
қамтиды: көктем-жаз және жаз-күз. Қарағай-
лардың өртке төзімділігін бағалау үшін сүрек-
діңнің диаметрі, бөрікбасқа дейінгі қашықтық, 
тамырлардың орналасу тереңдігі, жанғыш 
материалдардың қоры, өскіндердің саны мен 
биіктігі, сондай-ақ жапырақты ағаштардың 
болуы сияқты факторлар пайдаланылады. Осы 
факторлардың барлығы орман ағаштарының 
ықтимал зақымдануын және олардың өртке 
төзімділігін анықтайды.
 Зерттеу үшін Семиозер орман шару-
ашылығының Новонежинск, Калинин орман-
шылығы аумағындағы, сондай-ақ Басаман 
орман шаруашылығы шегінде Батыс орман-
шылығы аумағында қарағайлар таңдалды (2, 3 
сурет, 1 кесте).

Сур. 2. № 3 сынақ алаңы

 СА (сынақ алаңы) таңдау және орнала-
стыру «Орман баптау жұмыстарының сынақ 
алаңшалары» ОСТ 56-69-83 сәйкес (ОСТ 56-
69-83 «Площади пробные лесоустроительные, 
метод закладки, 1984) жүзеге асырылды. Орман 
жанғыш материалдар қорлары Курбатскийдің 
Н.П.  (1970) әдістемесі бойынша анықталды. 
Орман ағаштарына арналған есептік алаңдар-
дың мөлшері – 0,25 га. барлығы 10 есептік алаң 
болды. Орман жанғыш материалдар үлгілерінің 
шикі массасы термиялық шкафта 105 °C тем-

пературада кептірілді, осылайша олардың 
абсолютті құрғақ массасы анықталды. Кесу 
қалдықтарының қорларын анықтау үшін әр 
қатарда өлшемі 2×2 м болатын үш есеп алаңы 
құрылды. Ұсақ кесу қалдықтары (қалыңдығы 3 
см-ге дейін бұтанақ пен бұтақшалар) жиналып, 
20 килограмдық таразыда өлшенді. Содан кей-
ін өлшенділер алынып, оларды термошкафта 
құрғақ күйге дейін кептіріліп, электронды та-
разыда өлшенді. Қалыңдығы 3 см-ден асатын 
ірі кесу қалдықтарын есептеу алаңша ішінде 

олардың ұзындығы мен орташа диаметрін өл-
шеу арқылы жүргізілді. Содан кейін олардың 
көлемі есептелді. Одан әрі Қысқаша анықта-
малыққа сәйкес (Краткий справочник по лесо-
материалам, 2010) алынған көлемді М = Q × K 
формуласы бойынша массаға қайта есептелді, 
мұндағы М – масса, Q – көлем, K – ағаш сүре-
гі тығыздығының коэффициенті (қарағай үшін 
10 % ылғалдылықта 500 кг/ м3 қабылданған). 
Тамыр жүйесінің орналасу тереңдігін анықтау 
С.Г Прокушкиннің (Абаимов А.П. және басқа-
лар, 1997) әдістемесі бойынша жүргізілді. Ағаш 

діңінен тарайтын диаметрі 5 см-ден асатын не-
гізгі (қаңқалық) және 3…5 см болатын өткізгіш 
тамырлардың тереңдігін анықтау үшін топы-
рақтың минералды қабатында (орман төсеніші 
астында) қазу мен қалыңдығын және тереңді-
гін өлшеу әдісі арқылы жүргізілді. Бұл үшін 
орман төсеніші алынып тасталды, тамырлар 
ағаш діңінің үш жағынан 0,2, 0,5 және 1,0 метр 
қашықтықта қазылды. Осыдан кейін тамыр-
лардың жалпы саны анықталып, әрбір тамырға 
дейінгі топырақтың минералды қабатының қа-
лыңдығы мен тамыр диаметрі өлшенді.

Сур. 3.  № 6 сынақ алаңы

 Аймақтың ормандарының өртке төзім-
ділігін бағалау кезінде біз Фуряев В.В. 
(1978), Цветков П.А. және т.б. (2019), 
Фуряев И.В. (2021), сондай-ақ Jose V. Moris 
және Matthew J. Reilly (2022) ұсынған өртке 
төзімділікті бағалау принциптерін қолдан-
дық. Таңдалған факторлардың салмақ мәндері 
сараптамалық әдіспен анықталды. Салмақ 
коэффициенттерін табу әдістемесіне сәйкес
(Бешелев С.Д., Гурвич Ф.Г., 1974) оқиғалар-
дың кез-келген қатарына жатқызылған сал-
мақтардың қосындысы бірге тең болуы керек. 
Осы ережеге сәйкес мамандар арасында сау-
алнама жүргізу арқылы факторлардың салмақ 
коэффициенттері анықталды, олар 2-кестеде 
берілген. 
 2-кестеден ең үлкен мәндердің салмақ 
коэффициенті бар екенін көруге болады, оның 
мәні 3-ке тең. Осылайша, орман жанғыш ма-
териалдарының жалпы қорын, сүрекдіңнің 
орташа диаметрін және өскіннің орташа биік-
тігін бағалайтын фактор зерттелетін қарағай-

лардың өртке төзімділік дәрежесіне ең үлкен 
әсер етеді. Жанғыш материалдардың құрамы 
мен қорлары өрттің күшіне және жану қарқын-
дылығына әсер ететінін, ал сүрекдіңнің орташа 
диаметрі ағаштарды олардың өртке төзімділі-
гін сипаттайтын жылу әсерінен қорғайтынын 
атап өткен жөн. Жас өскіннің өсуі де маңызды 
рөл атқарады, өйткені оның едәуір тығыздығы 
кезінде төменгі қабат өртінің қума өртке ауы-
суы мүмкін, бұл орман үшін қауіпті және жой-
қын болады.
 Өртке төзімділік дәрежесін анықтау 
үшін біз 2-кестеде келтірілген факторларды 
бағалаудың тірек шкаласын жасадық. Шкала 
өрттің күшін сипаттайтын сонымен қатар ағаш 
діңінің, бөрікбасының және тамырларының 
отқа төзімділігіне үлкен әсер ететін фактор-
ларды көрсетеді, бұл жалпы орманға жылулық 
әсерінің дәрежесін анықтайды. Балл мәндерінің 
қосындысын олардың салмақ коэффициент-
теріне көбейту керек. Бір баллдық интервал 
өртке төзімділіктің минималды дәрежесіне 

сәйкес келеді, мұнда барлық факторлар өртке 
төзімділігі төмен және бір бірлікпен бағалана-
ды. Екі балдық интервал өртке төзімділіктің 
орташа деңгейіне сәйкес келеді. Үш балдық 
интервал өртке төзімділіктің жоғары деңгейі-
не сәйкес келеді. Шкаланы үш аралыққа бөле 
отырып, біз қарағайлардың өртке төзімділі-
гінің әр дәрежесінің сандық тіректерін алдық: 
өртке төзімділіктің төмен дәрежесі – өлшенген 
ұпайлардың қосындысы 1,00...1,50; орташа – 
1,51...2,00 және жоғары – 2,01...3,00.
 
 НӘТИЖЕЛЕР ЖӘНЕ ТАЛҚЫЛАУ
 2-кестедегі мәліметтерге сәйкес, шка-
лалар орман ағаштарының өртке төзімділі-
гіне әсер ететін ең маңызды факторлардың 
негізінде құрастырылған. Өртке төзімділік-
тің үш класы үшін факторларының мәндері 
жоғары, орташа және төмен деп рангтерге 
жіктелді. Өртке төзімділіктің жоғары кла-
сы ықтимал өрт кезінде ағаштардың қура-

уы 30 % - ға дейін, орта класс – 31 % - дан 
70 % - ға дейін, ал төмен класс – 71 % - дан 
100 % - ға дейін болатын орман ағаштары жа-
тады. Өртке төзімділіктің жоғары класына 
сәйкес келетін әрбір факторға үш ұпай, орта 
класқа екі ұпай, ал төменгіге бір ұпай беріледі.
 Осы ақпаратқа сүйене отырып, есептеу-
лер жүргізіліп, қарағайлардың өртке төзімділік 
дәрежесі анықталды (3-кесте). Есептеулер 
нәтижесіндегі деректер Семиозер орман шару-
ашылығына қарасты Новонеж орманшылығы 
қарағайларының көпшілігі өртке тұрақты деп 
бағаланатынын көрсетеді. 3 сынақ алаңын-
дағы қарағайлар 90 жастан және сәйкесінше 
сүрекдіңнің орташа диаметрінің салыстыр-
малы түрде үлкен мәндерімен сипатталады. 
Ұқсас жағдай 3-сыңақ алаңында да байқала-
ды (сүрекдіңнің жасы 60 жас), мұнда осы екі 
маңызды фактордың мәндері жас қарағайлар-
дағы мәндерден асып түседі (4-сурет).

Ғылыми мақала                                                     Озгелдинова және т.б. Қостанай облысындағы орман түрлерінің...    

Сур. 4 № 3 сынақ алаңы, кәдімгі қарағайдың өзегі

 Жапырақты ағаштардың (қайыңның) 
үлестік қатысуын 20 % деңгейінде бөлу және 
өскіннің минималды тығыздығы іс жүзінде 
өрттің жоғары жақта пайда болу мүмкіндігін 
жоққа шығарады.

 Сұрекдіңнің құрамындағы жапырақты 
ағаштардың (қайыңның) үлесінің 20 %-дық 
деңгейде таралуы және жас ағаштардың тығы-
здығының төмен болуы қума өртердің пайда 
болу мүмкіндігін дерлік жояды.

                  Кесте 2
Орман ағаштарының өртке төзімділік факторларының балдық бағалау шкаласы

N 
Қарағайлардың өртке төзімділік 
факторлары 

Факторлардың мәні және оларды 
ұпаймен бағалау 

Салмақ коэффициенті 

1 Сүрекдіңнің орташа диаметрі, см >24/3 12…24/2 <12/1 0,18 

2 
Бөрікбастарға дейінгі орташа 
қашықтық, м 

>10/3 51…0/2 <5/1 0,12 

3 
Тамырлардың орналасуының орташа 
тереңдігі, см 

>20/3 10…20/2 <10/1 0,12 

4 
Орманның жанғыш материалдарының 
қоры, т / га 

<30/3 30…50…2/2 >50/1 0,26 

5 Өскіндер саны, мың дана / га <0,4/3 0,4…0,7/2 >0,7/1 0,05 
6 Өскіннің орташа биіктігі, м <1/3 1…2/2 >2/1 0,16 

7 
Жапырақты ағаштардың үлестік 
қатынасы, % 

>50/3 20…50/2 <20/1 0,11 

 
                  Кесте 3

Қарағайлардың өртке төзімділігі

Сүрекдіңнің 
орташа 

диаметрі, см 

Бөрікбастарға 
дейінгі 
орташа 

қашықтық, м 

Тамырлардың 
орналасуының 

орташа 
тереңдігі, см 

Орман жанғыш 
материалдарының 

қоры, т / га 

Өскіндер 
саны, 

мың дана 
/ га 

Өскіннің 
орташа 
биіктігі, 

м 

Жапырақты 
ағаштардың 

үлестік 
қатынасы, 

% 

Өртке 
төзімділік 
дәрежесі 

8Қ - 28 
2Қайын - 14 

8 
20 
13 

23 10,0 2,0 20 Жоғары 

7Қ-16 8 2 31 – – – Төмен 
8Қ - 16 

2Қайын - 14 
6 

12 
15 

19 0,5 2,0 20 Жоғары 

10Қ - 18 
+Қ  - 22 

7 
18 
15 

16 – – – Төмен 

10Қ - 20 
+Қ 32 

8 17 22 2,0 3,0 – Орташа 

10Қ - 24 5 15 36 – – – Орташа 
10Қ -20 7 14 22 – – – Төмен 
10Қ -18 7 13 41 0,5 1,0 – Орташа 
10Қ -20 6 16 21 – – – Төмен 
10Қ -16 8 11 23 – – – Төмен 

 
 Жапырақты ағаштар үлесін қоспағанда, 
диаметрі 18-ден 24 см-ге дейінгі жас қарағайлар-
дың өртке төзімділігінің орташа дәрежелі екенді-
гі анықталды. Бұл орташа қарқынды өрттен кейін 
де ағаштардың мүмкін болатын жойылу көрсет-
кіші орман ағаштарының жалпы қорының 30 % 
- дан 70 % - ға дейін немесе одан да көп болуы 

мүмкін екенін көрсетеді.
 Зерттеу деректері Басман орман шару-
ашылығының Батыс орманшылығының қарағай-
лары негізінен өртке төзімділіктің төмен дең-
гейімен сипатталатынын көрсетеді. 7-дегі сынақ 
алаңында жасы 55 жыл болатын қарағай да сүрек-
діңнің орташа ағаш диаметрінің салыстырмалы 

орташа мәндеріне ие. Ұқсас жағдай 10-сынақ 
алаңында да байқалады (сүрекдіңнің жасы 46 
жас), мұнда осы екі маңызды фактордың мәні 
жетілген қарағайларға қарағанда төмен.
 
 ҚОРЫТЫНДЫ
 Қостанай облысында орман түрлерінің 
өртке төзімділігіне жүргізілген зерттеу бірқа-
тар маңызды тұжырымдар жасауға мүмкін-
дік береді. Аймақтың негізгі орман түрлері 
өрттің әсеріне төзімділікте айтарлықтай ай-
ырмашылықтарды көрсетеді, бұл түрлердің 
сүрекдіңнің диаметрі, бөрікбастарға дейінгі 
қашықтық, тамырлардың тереңдігі, орманның 
жанғыш материалдарының қоры, өскіндердің 
саны мен биіктігі және жалпақ жапырақты 
ағаштардың болуы сияқты факторларға тығыз 
байланысты екенін көріп отырмыз.
 Осылайша, қарағайлардың өртке 
төзімділік класын бағалау орман шаруашылығы 
және өртке қарсы алдын алу шаралары бойын-
ша бірқатар іс-шараларды жоспарлауға және 
жүргізуге мүмкіндік береді сонымен қатар 
орман алқаптарының өрт әсеріне төзімділі-
гін арттыруға ықпал етеді. Өртке тұрақты ор-
ман ағаштарды құру мен қалыптастыру орман 
дақылдары мен орман өсірудің және өртке қар-
сы іс-шаралардың кешенді жүйесін пайдалану-
ды көздейді. Ормандардың өртке төзімділігін 
арттыру әдістері ең жоғары қарқындылықтағы 
туындаған өрт жағдайында, орман ағаштары-
на ықтимал зиянның дәрежесін айқындайтын 
факторларды бағытталған бақылауға негізде-
луге тиіс.
 Өрт болған жағдайда ағаштардың 
жойылуын болдырмау мақсатында бастапқы 
іс-шараларды алдымен өртке төзімділіктің 
орта және төменгі класты орман ағаштарында 
жүргізу қажет. Осындай іс-шаралардың бірі 
ормандарды күтіп баптау үшін кесу болып 
табылады, сонымен қатар қылқан мен жапы-
рақты ағаштардың үлесін ұлғайту, орманның 
негізгі түрінің орташа диаметрін ұлғайту ор-
ман ағаштарының өртке төзімділігін арттыруға 
ықпал етеді. Жанғыш материалдардың масса-
сын азайту үшін Қостанай облысының орман-
дарында бақыланатын өртеу технологиялары 
мен өрт қауіпсіздігі ережелерін сақтай отырып, 
профилактикалық өртеу жүргізу қажет. 
 Осы саладағы қосымша зерттеулер ор-

ман ресурстарын тиімдірек басқаруға және 
өрттің апатты әсерін болдырмауға мүмкіндік 
беретін климаттың өзгеруі мен антропогендік 
жүктеме әсерінен өртке төзімділік динамика-
сын зерттеуге бағытталуы керек.

 АЛҒЫС
 Бұл зерттеу Қазақстан Республика-
сы Ғылым және жоғары білім министрлігінің 
2023...2025 жылдарға арналған ғылыми және 
(немесе) ғылыми-техникалық жобалар бой-
ынша ғалымдарды гранттық қаржыландыру 
шеңберінде жүргізілді (ЖТН № AP 19678305).

ОЦЕНКА ПОЖАРОУСТОЙЧИВОСТИ ЛЕСООБРАЗУЮЩИХ ПОРОД 
КОСТАНАЙСКОЙ ОБЛАСТИ

В статье определены основные факторы, обусловливающие устойчивость сосняков к 
воздействию пожаров. К этим факторам в первую очередь относятся: диаметр древостоя, 
растояние до крон, глубина залегания корней, запасы лесных горючих материалов, коли-
чество и высота подроста, и участие лиственных пород. В статье приводится интеграль-
ная оценка степени пожароустойчивости сосновых лесов Костанайской области. Оценка 
степени пожароустойчивости выполнена на основе использования балльной системы 
путем нахождения суммы весовых коэффициентов для территории Костанайской обла-
сти. Для исследования выбраны сосняки, на территории Новонежинского, Калининского 
лесничеств в пределах Семиозерного лесного хозяйства, а также Западного лесничества 
в пределах Басаманского лесного хозяйства. Данные показывают, что в результате расче-
тов большинство сосняков Новонежинского лесничества Семиозерного лесного хозяй-
ства оценивается как высоко пожароустойчивые.

Keywords: forest-forming rocks, fire resistance, factors of fire resistance of plantings, trial area, Kostanay 
region.

The article identifies the main factors that determine the resistance of pine forests to the effects 
of fires. These factors primarily include: the diameter of the stand, the distance to the crowns, 
the depth of the roots, the reserves of forest fuels, the amount and height of undergrowth, and 
the participation of hardwoods. The article provides an integral assessment of the degree of fire 
resistance of pine forests of Kostanay region. The assessment of the degree of fire resistance 
is based on the use of a point system by finding the sum of the weight coefficients for the 
territory of Kostanay region. Pine forests were selected for the study, on the territory of the 
Novonezhinsky, Kalininsky forestry within the Semiozero forestry, as well as the Western 
Forestry within the Basaman forestry. The data show that as a result of calculations, most 
of the pine forests of the Novonezhinsky forestry of the Semiozerny forestry are assessed as 
highly fire-resistant.

